


         ՏԵՂԵԿԱՆՔ – ՀԻՄՆԱՎՈՐՈՒՄ
Հաշվի առնելով այն հանգամանքը, որ տարեցտարի ավելանում է Հայաստանի Հանրապետության կողմից ստորագրված միջազգային պայմանագրերի թիվը, որոնց զգալի մասը նախատեսում է նաև ՀՀ կողմից  ստանձնած պարտավորությունների իրականացման ընթացքի վերաբերյալ զեկույցի ներկայացում, ինչպես նաև այն, որ միջազգային կազմակերպությունների շրջանակներում ևս ավելանում են նոր ընթացակարգեր, ինչպիսին է օրինակ ՄԱԿ-ի Համընդհանուր պարբերական դիտարկումը, որոնք իրենց հերթին նույնպես նախատեսում են ազգային զեկույցների պատրաստում, անհրաժեշտություն է առաջանում նշված գործընթացը համակարգելու և զեկույցներն ըստ իրավասու գերատեսչությունների բաշխելու: 

Վերոհիշյալից ելնելով, հարկավոր է որոշել և հաստատել դրանց ցանկը, ինչը բխում է Հայաստանի Հանրապետության միջազգային պարտավորություններին համապատասխան ՀՀ զեկույցների պատրաստման և հաստատման ՀՀ կառավարության 2007 թվականի նոյեմբերի 23-ի N1483-Ն որոշումից: Հետևաբար, ներկայացվող ցանկում ընդգրկված է որ միայն արտաքին գործերի նախարարությունը, այլ նաև մարդու իրավունքների ոլորտում պետական քաղաքականություն իրականացնող համապատասխան այլ իրավասու մարմիններ, այն է` աշխատանքի և սոցիալական հարցերի նախարարությունը, արդարադատության նախարարությունը, կրթության և գիտության նախարարությունը, ՀՀ կառավարության աշխատակազմի ազգային փոքրամասնությունների և կրոնի հարցերի վարչությունը, որը համակարգում է ազգային փոքրամասնությունների և կրոնի ոլորտները: 
Միևնույն ժամանակ, ինչպես և նախկինում, նշված կարգի 9-րդ կետի համաձայն Իրավասու գերատեսչությունը ազգային զեկույցի նախագիծը մշակելուց հետո այն պետք է համաձայնեցնի ՀՀ արտաքին գործերի, արդարադատության և ֆինանսների նախարարությունների հետ: 
